
H TRIBUNA POLITICA

Tge? LEuropa s’occupa dal rumantsch?

DA CLAUDIO LARDI,
CUSSEGLIER GUVERNATIV

( ; eabain, la gronda Europa

s'interessescha vairamain per
la situaziun da la pitschna mino-
ritad linguistica rumantscha.
Dentant nagina tema, i n’¢ betg
uschia che I'Uniun Europeica fiss
sa patrunada sur notg da la Ru-
mantschia. Anzi ési il Cussegl da
I’Europa situa a Strassburg che
soccupa dal svilup dal ru-
mantsch. El ¢ vegni funda curt
suenter la Segunda guerra mun-
diala cun la finamira da sensibili-
sar ils stadis per dumondas politi-
cas, socialas e culturalas. Quasi
tut ils stadis dal vest e da l'ost da
IEuropa ¢n oz commembers dal

Cussegl da I'Europa.

a Svizra applitgescha dus

decrets dal Cussegl da I'Euro-
pa che tractan tranter auter la si-
tuaziun dal rumantsch: La «Char-
ta europeica da las linguas regiu-
nalas e minoritaras» ('onn 1997)
e la «Convenziun per proteger las
minoritads naziunalas» (l'onn

e |

1999). En collavuraziun cun il
chantun Grischun inoltrescha la
confederaziun periodicamain al
Cussegl da I'Europa rapports da-
vart 'applicaziun da questas le-
schas. Strassburg formulescha
alura propostas, co il mantegni-
ment e la promoziun dal ru-
mantsch pudessan anc vegnir rin-
forzads.

rd vista da la Svizra e dal
Grischun han quellas con-

venziuns ina funcziun dubla: Per
ina pudain nus metter a dispo-
siziun las experientschas da nos-
sa terra plurilinga e multicultu-
rala a terras che han dapli fadia
cun la convivenza. E per 'autra
figureschan noss rapports per
mauns dal Cussegl da 'Europa e
las respostas da Strassburg sco
rendaquint davart 'engaschi dal
chantun per la promoziun da
lingua.

ctualmain ha il Cussegl da

"Europa prendi posiziun tar
il segund rapport da la Svizra da-
vart 'applicaziun da la charta da
linguas. En il rapport aveva la
Svizra tematisa 'applicaziun dal
rumantsch en 'administraziun,
tar las dretgiras, en scola, tar las
medias, tar activitads ed institu-
ziuns culturalas, en la vita econo-
mica e sociala sco er la dumonda
dals contacts sur ils cunfins lin-
guistics ora.

I Cussegl da I'Europa renco-
nuscha ils sforzs dal chantun
Grischun per promover il ru-

mantsch. Propostas per meglierar
la situaziun fa el per part sin il
sectur da las instanzas chantu-
nalas e communalas. Plinavant
vegn tematisada la situaziun dal
rumantsch en las scolas professiu-
nalas ed en las medias electroni-
cas privatas.

Per il chantun Grischun én
quests impuls ina sfida per
cuntinuar ed anc meglierar ses
engaschi sin il sectur da la pro-
moziun da lingua. Las duas pitgas
centralas latiers en actualmain:
Lintroducziun dal rumantsch gri-
schun sco lingua da standard e
applicaziun da lartitgel da lin-
guas da la nova constituziun
chantunala.

Ulteriuras infurmaziuns davart I'engaschi dal
Cussegl da I'Europa per las minoritads sco er
tut ils documents menziunads én d’anflar sin
las suandantas paginas d'internet:

Charta da linguas:
http://www.coe.int/minlang

Convenziun da minoritads:
http://www.coe.int/minorities

